
[image: ][image: \\Metodist\мои документы\Щучинская ЦБС сайт\Сайт ЦБ.files\image008.png]У XX стагодзі Шчучыншчына здабыла адміністрацыйную самастойнасць. Папярэднікам нашага раёна ў яго сучасных межах можна лічыць Шчучынскі павет, які быў утвораны ў складзе Навагрудскага ваяводства Польшчы ў 1929 годзе. У верасні 1939 года адбылося гістарычнае ўз'яднанне Заходняй Беларусі з БССР. 15 студзеня 1940 гада ўказам Прэзідыума Вярхоўнага Савета БССР замест былых паветаў у заходніх абласцях Беларусі быў утвораны 101 раён. На тэрыторыі Шчучыншчыны было ўтворана тры раёна: Васілішкаўскі, Жалудоцкі і Шчучынскі, якія ўваходзілі ў склад Баранавіцкай вобласці. Новыя раённыя цэнтры атрымалі статус мястэчкаў гарадскога тыпу. Плошча трох названых раёнаў складала больш 2 тысяч квадратных кіламетраў. У Шчучынскі раён уваходзілі 14 сельскіх саветаў, 340 населеных пунктаў, у якіх пражывала 39 тысяч чалавек.
З устанаўленнем савецкай улады, пачаліся сацыялістычныя пераўтварэнні: нацыяналізаваліся прамысловыя прадпрыемствы, памешчыцкая зямля раздавалася сялянам, мясцовыя жыхары атрымалі права на бясплатнае медыцынскае абслугоўванне, на атрыманне адукацыі на роднай мове. Вясною 1940 года сталі ўтварацца першыя калгасы і машынна-трактарныя станцыі.
Вялікую ўвагу савецкая ўлада надавала ліквідацыі непісьменнасці і павышэнню культурнага ўзроўню насельніцтва. Да лета 1941 года ў Шчучынскім раёне дзейнічала 56 школ, у якіх навучалася больш 6000 дзяцей, раённы Дом культуры, раённая і некалькі сельскіх бібліятэк, 10 хат-чытальняў, кінатэатр. Значна палепшылася медыцынскае абслугоўванне насельніцтва. 
[image: \\Metodist\мои документы\Щучинская ЦБС сайт\Сайт ЦБ.files\image008.png]Мірнае будаўніцтва было перапынена з пачаткам Вялікай Айчыннай вайны ў чэрвені 1941-га. Тэрыторыя Шчучыншчыны на тры доўгія гады апынулася пад гітлераўскай акупацыяй. 
13 ліпеня 1944 гады тэрыторыя Шчучыншчыны была вызвалена савецкімі войскамі. Гітлераўцы пакінулі на нашай зямлі глыбокі крывавы след. За час акупацыі насельніцтва трох раёнаў паменшылася на 20 тысяч чалавек, былі разбураны прамысловыя прадпрыемствы, разграблены калгасы, школы, бальніцы, клубы. Галоўнай задачай паслеваеннага часу стала ліквідацыя катастрафічных наступстваў акупацыі, адраджэнне разбуранай эканомікі.
[image: ]У 1944 годзе Васілішкаўскі, Жалудоцкі і Шчучынскі раёны ўвайшлі ў склад Гродзенскай вобласці. Жыхары вызваленай зямлі прыняліся за стваральную працу. За адносна кароткі час былі адноўлены прамысловыя прадпрыемствы, нанова ўтвораны калгасы, машынна-трактарныя станцыі, аднавіліся заняткі ў школах. У 1946 годзе пачаліся работы па мадэрнізацыі і пашырэнню Шчучынскага аэрадрома, які ў наступныя дзесяцігоддзі адыграў важную ролю ў жыцці горада і раёна. У 1958 годзе пачалася гісторыя найбуйнейшага на сённяшні дзень прамысловага прадпрыемства раёна - завода "Аўтапровод". У 1969 годзе першую прадукцыю даў мадэрнізаваны Шчучынскі масласырзавод - на той час найбуйнейшы у БССР.
[image: \\Metodist\мои документы\Щучинская ЦБС сайт\Сайт ЦБ.files\image008.png]Пасля скасавання Васілішкаўскага (1960 год) і Жалудоцкага (1962 год) раёнаў адбылося значнае прырашчэнне тэрыторыі Шчучынскага раёна. Канчаткова ў сучасных межах[image: ] раён сфармаваўся ў 1965 году, калі ў яго склад быў уключаны Берштаўскі сельсавет. Указам Прэзідыума Вярхоўнага Савета БССР ад 31 жніўня 1962 гады Шчучыну быў прысвоены статус горада раённага падначалення.

